
Ambarishakritam Vishnu Stotram

అమ్బరీషకృతం విష్ణుస్తోత్రమ్ 

అమ్బరీష ఉవాచ ।
ప్రసీద  దేవ సర్వాత్మన్నసఙ్ఖ్యేయశిరోభుజ  ।
అసఙ్ఖ్యఘ్రాణనయనపాణిపాద   నమోఽస్తు తే ॥ ౩౭॥
షట్త్రింశత్తత్త్వాతీతోఽసి  నిష్ప్రపఞ్చ ప్రపఞ్చకః  ।
చతుర్విధజగద్ధామ  విశ్వమూర్తే నమోఽస్తు తే ॥ ౩౮॥
ఏకపాదస్త్రిపాదశ్చ  తీర్థపాదోంఽతరిక్షపాత్  ।
యస్య పాదోద్భవా గఙ్గా పునాతి భువనత్రయమ్  ॥ ౩౯॥
బ్రహ్మహత్యాదిపాపానాం  శోధకం యస్య నామ వై ।
కీర్తితం  సర్వశుభదం నమస్తస్మై  శుభాత్మనే ॥౨.౫.౪౦॥
దేవ త్వన్నామకీర్త్యాపి జాయన్తే సర్వసిద్ధయః  ।
కౌతుకాత్త్వాం హి మృగ్యన్తి విద్వాంసో బుద్ధిశాలినః  ॥ ౪౧॥
నాథ త్వత్పాదసలిలం సంశ్రయాత్తాపహారకమ్  ।
తాపత్రయాభిభూతస్య  భక్తిం మేఽత్ర దృఢాం కురు ॥ ౪౨॥
అనన్యస్వామినో మేఽద్య నాస్త్యన్యత్ప్రార్థనీయకమ్  ।
ప్రణిపత్య  జగన్నాథ త్వాం ప్రయాచే  సహస్రధా  ॥ ౪౩॥
సమస్తపురుషార్థస్య  బీజం త్వత్పాదపఙ్కజే ।
యావత్ప్రాణాన్ధారయామి  తావద్భక్తిర్దృఢాస్తు  మే ॥ ౪౪॥
సృష్టిం  వినిర్మమే చేమాం యయా భక్త్యా పితామహః ।
సంహరత్యఖిలం రుద్రో లక్ష్మీశ్చైశ్వర్యదాయినీ  ॥ ౪౫॥
దీనానుకమ్పింస్తాం భక్తిం  ప్రార్థయే   నాన్యమానసః ।
అనాద్యవిద్యాపఙ్కేఽస్మిన్సుదృఢే దుస్తరం భృశమ్ ॥ ౪౬॥
నిమగ్నస్య జగన్నాథ నిరాలమ్బం ప్రణశ్యతః  ।
మహామహిమ్నస్త్వద్భక్తేర్నాన్యదస్తి  పరాయణమ్ ॥ ౪౭॥

అమ్బరీషకృతం విష్ణుస్తోత్రమ్ 

శ్రుతిస్మృత్యాదిసమ్భిన్నమార్గాః   సమ్మోహహేతవః ।
త్వద్భక్తిమపహాయేతే  న ప్రవర్త్తితుమీశ్వరాః   ॥ ౪౮॥
అనన్యశరణం స్వామిన్ననుకమ్పయ మాం విభో ।
ఇతి స్తువఞ్జగన్నాథపాదపద్మాన్తికే  ముదా ॥ ౪౯॥
పపాత దణ్డవద్భూమౌ  ప్రసీదేతి  వదన్ముహుః ॥
ఇతి శ్రీస్కన్దపురాణే   వైష్ణవఖణ్డే   పురుషోత్తమజగన్నాథమాహాత్మ్యే

పఞ్చమాధ్యాయాన్తర్గతం  అమ్బరీషకృతం విష్ణుస్తోత్రం   సమాప్తమ్ ।
స్కన్దపురాణ  । వైష్ణవఖణ్డ   । పురుషోత్తమఖణ్డ । అధ్యాయ ౫/౩౭-౪౮॥

